
ALTERMNATIV DEMOKRATESCH
REFORMPARTE
Groupe parlementaire

Har Fernand Etgen
President vun der Deputéiertechamber
19, um Krautmaart

L-1728 Létzebuerg

Létzebuerg, de 14, September 2020

Har President,

sou wéi d'Chambersreglement et virgesait, bieden ech lech, dés parlamentaresch Fro un den Har
Schoulminister weiderzeleeden.

Anenger Instruktioun un d'Léierpersonal an de Grondschoule vum 9. September 2020 schreift
de Schoulministére, datt d'Schoulraim sollte geléft ginn, an zwar entweder doduerch, datt
d'Fénstere sollten op Kipp stoen an d'Dieren opbleiwen oder awer duerch Stoussléftung.

No neiste wéssenschaftlechen Erkenntnesser, wéi et z.B. och an engem tageblatt-Artikel vum
10. September 2020 stoung, ass et falsch, fir dovun auszegoen, datt d’Kanner sech manner
liicht kéinten ustiechen oder d'Krankheet net esou liicht kéinten iwwerdroen.

Och rezent medezinesch Publikatiounen, z.B. am British Medical Journal (BMJ), insistéieren op
d'Léften, besonnesch och am Hibléck op d'Dauer vun der Expositioun vun de Leit op
Aerosolen. An deem Kontext gétt dann och d'Fro opgeworf, ob z.B. an engem Sall geschwat
oder gesonge gétt an esou virun. Allgemeng gétt d'Gefor vum COVID an neie Publikatiounen
éischter énnerstrach, ewéi relativéiert.

Dowéinst muss een och d'Attitlid vum Schoulministére kritesch hannerfroen. Et schéngt no
neiste Fuerschunge keng valabel Alternativ zu der Stoussléftung ze ginn.

Dowéinst wéilt ech dem Har Schoulminister dés Froe stellen:

1. Ass den Har Minister sech bewosst, datt Léften op Kipp net dee selwechten Effet huet,
ewéi eng Stoussléftung? Mécht hien Efforten bei de Gemengen, fir sécher ze stellen, datt
an all Schoul d'Fénstere kénnen allzdit grouss opgemaach ginn an datt d'Léierpersonal och
déi néideg Schlésselen dofir kritt?

2. Ass den Har Minister sech bewosst, datt d'Passivbauweis et dacks méi schwéier mécht, fir
d'Fénsteren opzemaachen? Misst een net d'Richtlinne fir de Bau vu neie Schoulen an dem
Sénn festleeén,respektiv dnneren, datt d'Fénsteren allzait kénne grouss opgemaach ginn?

3. Gétt et eng Intentioun op Regierungssait fir, do wou et der gétt, d'Loftfilteranlagen an de

Schoulen op e Stand ze bréngen, deen och géint Bakterien a Viren effikass ass? Ass
iwwerall séchergestallt, datt déi verschidde Loftausstouss- respektiv Ventilatiounsréier

vun de Loftfilteranalgen an de Schoule wait genuch ausernee sinn, fir eng Verméschung vu
Loftstréimungen ze verhé&nneren? Gétt dat iwwerpréift?

4. Ass den Har Minister sech bewosst, datt et am Handel mobil Filteren ze kafe gétt, déi e
grousse Baitrag kéinte leeschten, wéll si, anlech wéi an de Fliger, op eng iwwer 99-
prozenteg Filterung ugeluechtsinn an domat och géint Viren a Bakterien an
Aerosole kéinten agesat ginn? Ass geplangt, d'Schoule mat esou Filteren ze equipéieren?

5. War et net sénnvoll, d'Gréisst vun de Schoulklassen (Zuel vun de Schiler) an Zukunft am
Verhéltnis zu de Kubikmeter Rauminhalt, also och dem Volume Loft an de
Schoulraimlechkeete festzeleeén, fir méi Espacement an domat méi Sécherheet ze
garantéieren?

6. Am Hibléck op de Schutz virum COVID-Virus bleift de Schoultransport e ganz schwaacht
Glidd an der Ketten, wéll d'Kanner an déi Jonk do an engem zouene Raum a fir e relativ
laangen Zaitraum ganz no beienee sinn. Denkt d'Regierung drun, fir progressiv besser
Maske fir de Schoultransport zur Verflgung ze stellen?

Mat déiwem Respekt,

Fernand Kartheiser
Deputéierten

" Antwert vum Minister fir Educatioun, Kanner a Jugend op d'parlamt_entaresch Fro Nr. 2812 vum
honorabelen Hir Deputéierte Fernand Kartheiser

Ad 1)

Den Educatiounsministere énnerscheet téscht drdi énnerschiddleche Situatiounen, wat d’Léften
ubelaangt.

1. Bei moderne Gebaier mat zum Beispill Passivbauweis kénnen d’Fénsteren oft net opgemaach ginn.
Hei sinn awer modern a performant Beliiftungssystemer agebaut, déi op mindestens 90 % Fréschloft
agestallt ginn an domadder en adequaten Austausch vun der Loft assuréieren.

2. Bei Gebaier, bei deenen d’'Fénstere grouss opgemaach kénne ginn, recommandéiert den
Educatiounsministere, datt entweeder um Ufank oder um Enn vun enger Schoulstonn soll 5 Minutte
Stoussléfte gemaach ginn.

3. Bei Gebaier, bei deenen d’Fénsteren némmen “op Kipp” gestallt kénne ginn, soll parallel dozou
d’Dier vum Klassesall opgelooss ginn, fir datt en Effekt vun “Queeschléften” entsteet.

Dés drdi Zenarie sinn op der Basis vu wéssenschaftlechen Erkenntnisser zesumme mat der Direction
de la Santé am Kader vun der Elaboratioun vum Stufeplang fir d’Schoulen an Lycéeén zeréckbehale
ginn.

Ad 2)

Allgemeng huet Létzebuerg, wat Schoulgebaier betréfft, eng vun deene modernsten Infrastrukturen
an der ganzer Europdescher Unioun a warscheinlech doriwwer eraus. Eng Passivbauweis ass ee Choix,
fir Gebaier energiespuerend kénnen ze bedreiwen, an dat am Intérét vun der Emwelt a vun onse
Kanner. Doriwwer eraus muss ee soen, datt Gebaier mat Passivbauweis souguer éischter vu Virdeel
sinn, well déi eng mechanesch Léftung hunn.

Ad 3 +4)

D‘Léftungsanlage ginn reegelméisseg iwwerpréift an a Stand gehal. Et muss een awer betounen, datt
Léftungsanlagen a Schoule keng Emloftfonktioun hunn; d’Fréschloft an d’Fortloft ginn esou &mmer
getrennt a Filteren hatten deemno némmen ee minimalen Effet.

Weiderhin huet d'Direktioun vun der Santé @émmer erém vum Asaz vu mobille Filteren ofgeroden, well
se kee relevanten Effet op d’Verhénnere vun der Verbreedung vum Virus hatten.

Ad 5)
Ech bezéie mech hei och op meng Antwert zur parlamentarescher Fro Nr. 2578:

Am Kader vun der sanitdrer Kris huet d’COVID-19-Taskforce sech mat der Problematik vum Anhale
vum sanitdre Sécherheetsofstand auserneegesat an d'Situatioun an den éffentleche Létzebuerger
Grondschoulen analyséiert. Heifir gouf déi duerchschnéttlech Unzuel vu Schiller aus enger
Grondschoulklass op Basis vun den Informatiounen, déi am Kader vum Calcul vum Contingent
consideréiert ginn, berechent a mat der minimaler Klassegréisst, déi am Artikel 6 vun den “Directives
en matiére de constructions scolaires destinées a I'éducation préscolaire et a I'enseignement primaire
et complémentaire”, definéiert ass, a Relatioun gesat.



An désen Directiven gétt och de Volume vum Klassesall mat abezunn:

“Les locaux scolaires et les postes d’activités sont a dimensionner et @ aménager de maniére que les
personnes puissent se sentir @ 'aise et s’adonner en toute sécurité aux activités prévues. Le volume
d’air minimal disponible dans chaque local scolaire ordinaire doit étre de 6 m3 par personne présente.
Ce volume est d porter G un minimum de 10 m3 par personne présente d l'occasion d’une activité de
culture physique ou de travail manuel.”

Déi selwecht Normen applizéieren sech och am Enseignement secondaire, sou wéi et am Artikel 2.2
vum Réglement grand-ducal modifié du 13 juin 1979 concernant les directives en matiére de sécurité
dans la fonction publique festgehal ass.

Et ass evident, datt déi Klassen mam héchsten Effektiv an de gréisste Klassesdll €nnerbruecht sinn,
dést net némmen a Covid-Zaiten.

Ad 6)

Ech verweisen am Kontext vun déser Fro op d’Antwert zu de Punkten 4, 5 an 10 vun der
parlamentarescher Fro Nr. 2860 vum honorabelen Deputéierten.

